
Hai iniciativas empresariais que sequen un modelo de implicacion social e de xestion responsdbel dos recursos naturais e enerxéticos
en todos os aspectos da sua actividade. Galopin, unha pequena empresa comprometida co desenvolvemento do medio rural, a defen-
sa do medio e a valoracion do patrimonio, é un bo exemplo disto.

Galopin Parques esta situada en Cer-
ceda e dedicase ao desefio e execucion de
parques infantis e espazos publicos para a
socializacion, como o conxunto de inter-
vencions levadas a cabo no marco do Pro-
xecto Mandeo. Entre as primeiras cues-
tions formuladas no seu nacemento, hai
agora dez anos, deuse prioridade a duas
premisas fundamentais no tocante a sua
actividade economica: ser ambientalmen-
te sostibel e socialmente comprometida.

No relativo aos aspectos sociais, 0
73% das empregadas e empregados per-
tence ao medio rural e a metade dos tra-
balladores son mulleres, incluidos cargos
executivos. A empresa colabora coa Fun-
dacion G-Prodis, con ADISCORDES (Aso-
ciacion de Discapacitados de Ordes e
Comarca) e incorpora na lifia produtiva o
traballo de persoas con funcionalidade
diversa, a través de obradoiros de empre-
go con asociaciéns comarcais como
ASPABER (Asociacion de Pais de Discapa-
citados Psiquicos de Bergantifios). Coa
Fundacion Camifia Social, conceden bol-
sas de formacion na empresa para meno-
res con medidas xudiciais de internamen-
to, e en risco de exclusion.

As instalacions de Galopin estan sem-
pre abertas para visitas de colexios ou
obradoiros de emprego da zona. Por outra
banda, as accions de voluntariado social
de Galopin traducironse neste 2011 nun
premio nacional, convocado pola Unidn
Europea, de programas de Responsabili-
dade Social Empresarial (RSE).

Ambientalmente, a empresa esta
comprometida co lugar que a acolle

Hipoterapia na finca As Salgueiras.

Xardin de empresa en Cerceda.

dende o comezo da sua actividade, recu-
perando mananciais contaminados, cons-
truindo alxibes para aproveitar a auga da
chuvia, introducindo enerxias renovabeis
(como a instalacion fotovoltaica da
empresa) ou reducindo as emisions conta-
minantes promovendo o transporte colec-
tivo dos empregados.Neste senso, recupe-
rouse o contorno do rio Cabancos que
cruza a parcela da empresa e que se ato-
paba nunha situacion de total degrada-
cion, xunto co bosque de ameneiros,
dotando a area fluvial dunha zona didac-
tica e ludica. Restaurouse igualmente un
antigo souto de maceiras de variedades
tradicionais galegas (sangue de touro,
camoesa ou tres en cunca). Como lugar de
descanso e tranquilidade para os traballa-
dores, habilitouse un xardin de empresa
de 2.000 m? con especies autoctonas e
ornamentais, que promove un contorno
de calidade e que supon un recurso de

innovacion na sua actividade produtiva.
Nesta lifia, estase a elaborar un proxecto
de xardin terapéutico para unha asocia-
cion da zona.

A implicacion de Galopin no eido
ambiental supuxo, entre outros recofie-
cementos, o 1° Premio de Galiza & Peme
sostibel e ou o Premio Transfronteirizo a
Excelencia empresarial.

AS SALGUEIRAS

Dende o ano 2008, Galopin esta impli-
cada na recuperacion da finca As Salguei-
ras, 30Ha de natureza privilexiada no
municipio veciio de A Laracha, ocupada
durante décadas por una explotacion
gandeira intensiva. Ali, realizanse parte
das bolsas de formacion que concede a
empresa, asi como os proxectos de volun-
tariado e RSE.

O apoio 4 Fundacion As Salgueiras
céntrase na restauracion do medio natu-
ral: fragas de carballos, castifieiros,
bidueiros, salgueiros, sabugueiros, bra-
fias, pozas e regatos que nacen na finca e
son fonte do rio Anllons. Neste espazo
habitan especies sensibeis de aves, répti-
les e anfibios como ras, pintafontes, pin-
tegas, saramagantas ou pintegas rabilon-
gas (Chioglossa lusitanica). Asi mesmo,
adquirironse cabalos e formouse persoal
para realizar terapias asistidas de xeito
altruista para persoas con dano cerebral e
medular, en colaboracién co centro médi-
co CEFINE. Tamén se organizan activida-
des de educacion ambiental, percorridos
interpretativos, posta en valor do noso
medio e da paisaxe tradicional galega,
incluindo a recuperacion dunha aldea
despoboada dentro da finca, asi como a
recente incorporacion dun rabafio de
vacas cachenas.

